
MOZZJONI GĦAL RIŻOLUZZJONI TAL-PARLAMENT EWROPEW

dwar l-attivitajiet finanzjarji tal-Bank Ewropew tal-Investiment – rapport annwali 2024
(2024/2053(INI))

Il-Parlament Ewropew,

– wara li kkunsidra l-Artikoli 2 u 3 tat-Trattat dwar l-Unjoni Ewropea,

– wara li kkunsidra l-Artikoli 15, 126, 175, 177, 208, 209, 271, 308 u 309 tat-Trattat dwar 
il-Funzjonament tal-Unjoni Ewropea u l-Protokoll Nru 5 dwar l-Istatut tal-Bank 
Ewropew tal-Investiment (BEI),

– wara li kkunsidra l-Artikoli 41 sa 43 tat-Trattat li jistabbilixxi l-Komunità Ewropea tal-
Enerġija Atomika,

– wara li kkunsidra r-Rapport ta’ Attività għall-2024 tal-Grupp tal-BEI tat-30 ta’ Jannar 
2025 bit-titolu “Priorities for prosperity” (Prijoritajiet għall-prosperità),

– wara li kkunsidra r-Rapport dwar l-Investiment 2024/2025 tal-BEI tal-5 ta’ Marzu 2025 
bit-titolu “Innovation, integration and simplification in Europe” (Innovazzjoni, 
integrazzjoni u simplifikazzjoni fl-Ewropa),

– wara li kkunsidra l-Pjan Direzzjonali Strateġiku għall-perjodu 2024-2027 tal-Grupp tal-
BEI tal-21 ta’ Ġunju 2024,

– wara li kkunsidra l-Pjan Operazzjonali għall-perjodu 2024-2026 tal-Grupp tal-BEI tad-9 
ta’ Frar 2024 u l-Pjan Operazzjonali għall-perjodu 2025-2027 tal-Grupp tal-BEI tat-30 
ta’ Jannar 2025,

– wara li kkunsidra d-Deċiżjoni tal-Kunsill (UE) 2025/504 tal-11 ta’ Marzu 2025 li 
temenda l-Protokoll Nru 5 dwar l-Istatut tal-Bank Ewropew tal-Investiment1,

– wara li kkunsidra l-ittra tal-President tal-BEI Nadia Calviño lill-mexxejja tal-UE tal-4 
ta’ Marzu 2025,

– wara li kkunsidra r-rapport ta’ Mario Draghi tad-9 ta’ Settembru 2024 bit-titolu “The 
future of European competitiveness” (Il-futur tal-kompetittività Ewropea),

– wara li kkunsidra r-rapport ta’ Enrico Letta tas-17 ta’ April 2024 bit-titolu “Much more 
than a market” (Ħafna aktar milli suq),

– wara li kkunsidra r-rapport ta’ Christian Noyer tal-25 ta’ April 2024 bit-titolu 
“Developing European capital markets to finance the future” (L-iżvilupp tas-swieq 
kapitali Ewropej għall-finanzjament tal-futur),

– wara li kkunsidra r-rapport ta’ Sauli Niinistö tat-30 ta’ Ottubru 2024 bit-titolu “Safer 
Together – Strengthening Europe’s Civilian and Military Preparedness and Readiness” 

1 ĠU L, 2025/504, 14.3.2025, ELI: http://data.europa.eu/eli/dec/2025/504/oj.

(Aktar Sikuri Flimkien – It-Tisħiħ tat-Tħejjija u l-Prontezza Ċivili u Militari tal-
Ewropa),

– wara li kkunsidra l-Orjentazzjoni dwar il-Koeżjoni tal-BEI għall-perjodu 2021-2027 tat-
13 ta’ Ottubru 2021,

– wara li kkunsidra t-tielet rapport annwali tal-BEI dwar l-attivitajiet tal-Grupp tal-BEI 
fir-reġjuni ta’ koeżjoni tal-UE tal-15 ta’ Lulju 2024,

– wara li kkunsidra r-Regolament (UE) 2021/523 tal-Parlament Ewropew u tal-Kunsill 
tal-24 ta’ Marzu 2021 li jistabbilixxi l-Programm InvestEU u li jemenda r-Regolament 
(UE) 2015/10172,

– wara li kkunsidra r-Regolament (UE) 2024/795 tal-Parlament Ewropew u tal-Kunsill 
tad-29 ta’ Frar 2024 li jistabbilixxi l-Pjattaforma tat-Teknoloġiji Strateġiċi 
għall-Ewropa3,

– wara li kkunsidra r-Regolament (UE) 2021/241 tal-Parlament Ewropew u tal-Kunsill 
tat-12 ta’ Frar 2021 li jistabbilixxi l-Faċilità għall-Irkupru u r-Reżiljenza4,

– wara li kkunsidra r-Regolament (UE) 2021/1056 tal-Parlament Ewropew u tal-Kunsill 
tal-24 ta’ Ġunju 2021 li jistabbilixxi l-Fond għal Tranżizzjoni Ġusta5,

– wara li kkunsidra r-Regolament (UE) 2021/1229 tal-Parlament Ewropew u tal-Kunsill 
tal-14 ta’ Lulju 2021 dwar il-faċilità ta’ self għas-settur pubbliku taħt il-mekkaniżmu 
għal Tranżizzjoni Ġusta6,

– wara li kkunsidra r-Regolament (UE) 2021/947 tal-Parlament Ewropew u tal-Kunsill 
tad-9 ta’ Ġunju 2021 li jistabbilixxi l-Istrument ta’ Viċinat, ta’ Kooperazzjoni għall-
Iżvilupp u ta’ Kooperazzjoni Internazzjonali – Ewropa Globali, li jemenda u li jħassar 
id-Deċiżjoni Nru 466/2014/UE tal-Parlament Ewropew u tal-Kunsill u jħassar ir-
Regolament (UE) 2017/1601 tal-Parlament Ewropew u tal-Kunsill u r-Regolament tal-
Kunsill (KE, Euratom) Nru 480/20097,

– wara li kkunsidra l-proposta tal-Parlament Ewropew u tal-Kunsill tas-26 ta’ Frar 2025 li 
temenda r-Regolamenti (UE) 2015/1017, (UE) 2021/523, (UE) 2021/695 u (UE) 
2021/1153 fir-rigward taż-żieda fl-effiċjenza tal-garanzija tal-UE skont ir-Regolament 
(UE) 2021/523 u s-simplifikazzjoni tar-rekwiżiti ta’ rapportar (COM(2025)0084),

– wara li kkunsidra l-Komunikazzjoni tal-Kummissjoni tad-29 ta’ Jannar 2025 bit-titolu 
“Boxxla għall-Kompetittività tal-UE” (COM(2025)0030),

– wara li kkunsidra l-Komunikazzjoni tal-Kummissjoni tat-11 ta’ Frar 2025 bit-titolu 
“Programm ta’ Ħidma tal-Kummissjoni 2025” (COM(2025)0045),

2 ĠU L 107, 26.3.2021, p. 30, ELI: http://data.europa.eu/eli/reg/2021/523/oj.
3 ĠU L, 2024/795, 29.2.2024, ELI: http://data.europa.eu/eli/reg/2024/795/oj.
4 ĠU L 57, 18.2.2021, p. 17, ELI: http://data.europa.eu/eli/reg/2021/241/oj.
5 ĠU L 231, 30.6.2021, p. 1, ELI: http://data.europa.eu/eli/reg/2021/1056/oj.
6 ĠU L 274, 30.7.2021, p. 1, ELI: http://data.europa.eu/eli/reg/2021/1229/oj.
7 ĠU L 209, 14.6.2021, p. 1, ELI: http://data.europa.eu/eli/reg/2021/947/oj.

https://eur-lex.europa.eu/legal-content/MT/TXT/?uri=celex%3A52025PC0084
https://eur-lex.europa.eu/legal-content/MT/ALL/?uri=CELEX:52025DC0030
https://eur-lex.europa.eu/legal-content/MT/ALL/?uri=CELEX:52025DC0045

– wara li kkunsidra l-Komunikazzjoni tal-Kummissjoni Ewropea tal-12 ta’ Frar 2025 bit-
titolu “Il-perkors lejn il-qafas finanzjarju pluriennali li jmiss” (COM(2025)0046),

– wara li kkunsidra l-komunikazzjoni tal-Kummissjoni tas-26 ta’ Frar 2025 bit-titolu “Il-
Patt għal Industrija Nadifa: Pjan direzzjonali konġunt għall-kompetittività u d-
dekarbonizzazzjoni” (COM(2025)0085),

– wara li kkunsidra r-Rapport ta’ Progress tal-Pjan Direzzjonali tal-Bank dwar il-Klima 
għall-2023 tal-Grupp tal-BEI tal-25 ta’ Lulju 2024,

– wara li kkunsidra l-Pilastru Ewropew tad-Drittijiet Soċjali,

– wara li kkunsidra l-istqarrija għall-istampa tal-BEI tas-6 ta’ Marzu 2025 bit-titolu 
“European Commission and EIB group lay foundations for a new pan-European 
investment platform for affordable and sustainable housing” (Il-Kummissjoni Ewropea 
u l-grupp tal-BEI jistabbilixxu pedamenti għal pjattaforma ta’ investiment pan-Ewropea 
ġdida għal akkomodazzjoni affordabbli u sostenibbli),

– wara li kkunsidra r-riżultati ewlenin mill-analiżi tal-Grupp tal-BEI u l-konsultazzjoni 
mal-partijiet ikkonċernati, ippreżentati fis-seminar tal-BEI dwar l-akkomodazzjoni fit-
18 ta’ Lulju 2024,

– wara li kkunsidra l-komunikazzjoni tal-Kummissjoni tas-26 ta’ Frar 2025 bit-titolu 
“Pjan ta’ Azzjoni għal Enerġija Affordabbli: Nisfruttaw il-valur reali tal-Unjoni tal-
Enerġija tagħna biex niżguraw enerġija affordabbli, effiċjenti u nadifa għall Ewropej 
kollha” (COM(2025)0079),

– wara li kkunsidra l-Pjan ta’ Azzjoni għas-Sigurtà u d-Difiża tal-Grupp tal-BEI, 
ippreżentat fil-laqgħa tal-Kunsill Affarijiet Ekonomiċi u Finanzjarji fil-Lussemburgu fit-
12 ta’ April 2024,

– wara li kkunsidra l-lista aġġornata ta’ eliġibbiltà, attivitajiet esklużi u setturi esklużi tal-
BEI tal-14 ta’ Lulju 2022,

– wara li kkunsidra d-dikjarazzjoni għall-istampa tal-President tal-Kummissjoni, Ursula 
von der Leyen, dwar il-pakkett tad-difiża (il-pjan ReArm Europe) tal-4 ta’ Marzu 2025,

– wara li kkunsidra l-komunikazzjoni konġunta tal-Kummissjoni u tar-Rappreżentant 
Għoli tal-Unjoni għall-Affarijiet Barranin u l-Politika ta’ Sigurtà tal-1 ta’ Diċembru 
2021 bit-titolu “Il-Portal Globali” (JOIN(2021)0030),

– wara li kkunsidra r-rapport dwar l-Impatt Globali 2023/2024 tal-BEI tat-
13 ta’ Ġunju 2024,

– wara li kkunsidra l-Ftehim Tripartitiku bejn il-Kummissjoni Ewropea, il-Qorti Ewropea 
tal-Awdituri u l-Bank Ewropew tal-Investiment, li ġie ffirmat fil-11 ta’ Novembru 2021,

– wara li kkunsidra l-Proċeduri tal-Mekkaniżmu tal-Ilmenti tal-Grupp tal-BEI tat-13 ta’ 
Novembru 2018,

– wara li kkunsidra d-dokument bit-titolu “Diversity, Equity and Inclusion at the EIB 
Group” (Diversità, Ekwità u Inklużjoni fil-Grupp tal-BEI) tal-14 ta’ Ottubru 2024,

https://eur-lex.europa.eu/legal-content/MT/ALL/?uri=CELEX:52025DC0046
https://eur-lex.europa.eu/legal-content/MT/ALL/?uri=CELEX:52025DC0085
https://eur-lex.europa.eu/legal-content/MT/ALL/?uri=CELEX:52025DC0079

– wara li kkunsidra l-istudju tas-Servizz ta’ Riċerka tal-Parlament Ewropew bit-titolu 
“Increasing European added value in an age of global challenges – Mapping the cost of 
non-Europe (2022-2032)” (Żieda fil-valur miżjud Ewropew f’era ta’ sfidi globali – 
Immappjar tal-ispiża tan-non-Ewropa (2022–2032)), ippubblikat fi Frar 2023,

– wara li kkunsidra l-Artikolu 55 tar-Regoli ta’ Proċedura tiegħu,

– wara li kkunsidra l-opinjoni tal-Kumitat għall-Baġits,

– wara li kkunsidra r-rapport tal-Kumitat għall-Affarijiet Ekonomiċi u Monetarji (A10-
0000/2025),

A. billi l-Grupp tal-BEI għandu total tal-karta tal-bilanċ ta’ kważi EUR 600 biljun;

B. billi l-BEI, li huwa l-proprjetà sħiħa tal-Istati Membri, għandu l-kompitu li 
jikkontribwixxi għall-kisba tal-objettivi tal-UE;

C. billi l-BEI jiddikjara li l-investiment totali tiegħu laħaq livell rekord ta’ EUR 88,8 biljun 
fl-2024, li minnhom EUR 50,7 biljun kienu relatati mal-klima u l-ambjent; billi l-
investiment totali tal-BEI huwa mistenni li jiżdied għal EUR 95 biljun fl-2025;

Kummenti ġenerali

1. Jilqa’ l-prijoritajiet strateġiċi tal-BEI għall-perjodu mill-2024 sal-2027, li jirriflettu l-
prijoritajiet politiċi tal-UE, inklużi l-kompetittività, it-tranżizzjonijiet ekoloġiċi u 
diġitali, il-koeżjoni reġjonali, l-infrastruttura soċjali bħall-akkomodazzjoni, l-
edukazzjoni u s-saħħa, kif ukoll is-sigurtà u d-difiża;

2. Jenfasizza l-appell qawwi biex il-BEI jiżvolġi rwol saħansitra akbar sabiex titnaqqas id-
diskrepanza fl-investiment tal-Ewropa; jistieden lill-Kummissjoni u lill-BEI jisfruttaw 
bis-sħiħ il-potenzjal tal-BEI; iħeġġeġ lill-Istati Membri jipprovdu finanzjament 
biżżejjed għal dan l-iskop; ifakkar li l-Kummissjoni l-ġdida stabbiliet għaliha nnifisha l-
għan li tkun “Kummissjoni tal-investiment”;

3. Jisħaq li l-klassifikazzjoni tal-kreditu AAA tal-BEI hija vantaġġ importanti; jissottolinja 
li l-klassifikazzjoni tirriżulta, fost raġunijiet oħra, mill-fatt li l-BEI rrisponda għall-
objettivi tal-politika tal-UE, b’mod partikolari billi sar “bank klimatiku”89;

4. Jisħaq fuq il-ħtieġa li jiġu ssimplifikati, ottimizzati u kkonsolidati l-proċessi u l-mandati 
attwali u futuri tal-BEI sabiex jissaħħu s-sinerġiji, l-effettività u l-effiċjenza;

It-tnaqqis tad-diskrepanza fl-investiment u t-trawwim tal-kompetittività

5. Jenfasizza r-rwol importanti tal-Grupp tal-BEI bħala korp ta’ investiment pan-Ewropew 
fil-mobilizzazzjoni ta’ finanzjament kemm pubbliku kif ukoll privat għall-prijoritajiet 
tal-UE u fl-appoġġ lill-Istati Membri fil-finanzjament ta’ investimenti essenzjali u 
strateġiċi;

8 https://www.eib.org/en/investor-relations/index.
9 https://www.eib.org/files/fi/external/2025-02-10_Ratings_EIB.pdf, p.3.

6. Ifakkar li l-operazzjonijiet tal-BEI huma min-natura tagħhom limitati u jista’ jiżvolġu 
biss rwol ta’ appoġġ fl-indirizzar tad-diskrepanza sinifikanti fl-investiment; itenni li 
Unjoni Ekonomika u Monetarja aktar integrata u arkitettura ekonomika msaħħa 
jappoġġjaw l-operazzjonijiet tal-BEI; jappella, għaldaqstant, għal progress rapidu u 
sostanzjali fir-rigward tal-Unjoni tas-Swieq Kapitali u t-tlestija tal-Unjoni Bankarja, kif 
ukoll l-istabbiliment ta’ strumenti u għodod ta’ investiment permanenti tal-UE;

7. Jistieden lill-Kummissjoni u lill-Grupp tal-BEI jsaħħu l-isforzi biex jimmobilizzaw it-
tfaddil għal investimenti produttivi, jappoġġjaw l-innovazzjoni matul iċ-ċikli tal-ħajja 
tal-kumpaniji, inklużi aktar negozji li qed jespandu b’ekwità u dejn ta’ riskju ogħla, u 
jsaħħu t-tmexxija tal-UE fil-bonds ekoloġiċi u diġitali;

8. Jisħaq li l-istrumenti finanzjarji li jnaqqsu r-riskju u l-garanziji baġitarji wrew li huma 
għodod b’saħħithom; huwa mħasseb li, skont l-evalwazzjoni interim tal-programm 
InvestEU, mingħajr tisħiħ baġitarju l-pakketti għal ħafna prodotti finanzjarji jistgħu 
jispiċċaw sa tmiem l-2025;

Il-promozzjoni tat-trasformazzjoni diġitali

9. Jistieden lill-BEI jsaħħaħ il-finanzjament għall-awtonomija strateġika miftuħa tal-UE 
fil-qasam diġitali u jippromwovi l-infrastruttura diġitali Ewropea, it-teknoloġiji ġodda u 
fixkiela, u r-riċerka;

10. Jappoġġja l-espansjoni tal-BEI tal-Inizjattiva taċ-Champions Ewropej tat-Teknoloġija 
sabiex din tattira kapital privat għall-iskalar ta’ negozji ġodda innovattivi f’mexxejja 
globali ta’ suċċess;

Il-konsolidazzjoni tar-rwol tal-BEI bħala l-bank klimatiku tal-UE

11. Jilqa’ r-rwol tal-BEI bħala bank klimatiku u l-allinjament tiegħu mal-qafas ta’ 
finanzjament sostenibbli tal-UE, inkluża l-integrazzjoni tal-kriterji tat-tassonomija; 
ifakkar li l-flussi finanzjarji kollha tal-BEI jridu jkunu konsistenti bis-sħiħ mal-għan tal-
UE tan-newtralità klimatika sal-2050 u mal-objettivi klimatiċi għall-2030;

12. Jilqa’ l-investimenti klimatiċi u ambjentali tal-BEI, li ammontaw għal EUR 50,7 biljun 
fl-2024, u li b’hekk qabżu l-mira li mill-anqas 50 % tal-finanzjament totali jiġi investit 
fl-azzjoni klimatika u s-sostenibbiltà ambjentali;

13. Jilqa’ l-investimenti tal-BEI fl-enerġija rinnovabbli, l-effiċjenza enerġetika, u l-grilji u l-
ħżin tal-elettriku, inkluż l-appoġġ tiegħu għall-pjan REPowerEU;

14. Jisħaq fuq il-ħtieġa ta’ aktar investiment fl-adattament u r-reżiljenza għat-tibdil fil-
klima; iħeġġeġ aktar riċerka u żvilupp, inkluż ta’ teknoloġiji innovattivi, għat-tħejjija 
għat-tibdil fil-klima;

L-indirizzar tal-isfidi fl-infrastruttura soċjali, il-politika ta’ koeżjoni u l-akkomodazzjoni 

15. Jilqa’ l-prijoritajiet strateġiċi ewlenin tal-BEI biex isaħħaħ l-infrastruttura soċjali tal-
Ewropa u politika ta’ koeżjoni moderna għal tkabbir inklużiv u sostenibbli madwar l-
Ewropa;

16. Jistieden lill-BEI jżid l-investimenti fl-edukazzjoni, it-taħriġ, it-titjib tal-ħiliet u t-taħriġ 
mill-ġdid, kif ukoll fis-saħħa, f’konformità mar-rapport ta’ Draghi;

17. Jilqa’ l-impenn tal-BEI li jindirizza l-falliment doppju tas-suq fis-settur tal-
akkomodazzjoni, inkluża l-provvista insuffiċjenti ta’ akkomodazzjoni deċenti, sikura u 
effiċjenti fl-użu tal-enerġija, kif ukoll il-falliment tas-suq li jxejjen id-diskrepanza fl-
effiċjenza enerġetika;

18. Jilqa’ l-“Pjan ta’ Azzjoni għal Akkomodazzjoni Affordabbli u Sostenibbli” tal-BEI 
b’investimenti ppjanati ta’ EUR 10 biljun matul is-sentejn li ġejjin; jiġbed l-attenzjoni 
għall-eżitu tal-laqgħa ta’ analiżi u tal-partijiet ikkonċernati tal-Grupp tal-BEI, li 
enfasizzat diskrepanza annwali fl-investiment stmata ta’ bejn EUR 300 u 400 biljun 
meħtieġa biex jinbnew 1,5 miljun unità ta’ akkomodazzjoni ġdida u biex jiġu rinnovati 
5 miljun unità addizzjonali kull sena;

Finanzjament tal-paċi, is-sigurtà u d-difiża 

19. Jilqa’ l-approċċ proattiv tal-BEI fil-qasam tas-sigurtà u d-difiża; jenfasizza li l-
investiment f’dan is-settur irdoppja fl-2024 għal EUR 1 biljun, bil-BEI jippjana li jerġa’ 
jirdoppja dan l-ammont fl-2025 għal rekord ta’ EUR 2 biljun; jisħaq li l-finanzjament 
fil-livell Ewropew, ibbażat fuq is-solidarjetà, huwa essenzjali biex jiġu ssodisfati l-
ħtiġijiet sinifikanti ta’ finanzjament tal-Istati Membri;

20. Jilqa’ l-pjan tal-BEI li jirrevedi l-qafas operattiv tiegħu, li jistabbilixxi għan ta’ politika 
pubblika trasversali ddedikat biex isaħħaħ il-paċi u s-sigurtà tal-Ewropa, appoġġjat 
minn allokazzjoni finanzjarja u kapitali ambizzjuża10;

21. Iwissi li kwalunkwe aġġustament għall-kriterji ta’ eliġibbiltà jew finanzjament tal-
Grupp tal-BEI sabiex jallinja mal-prijoritajiet il-ġodda jrid jissalvagwardja l-pożizzjoni 
finanzjarja tal-Grupp u jiżgura finanzjament effettiv ta’ prijoritajiet strateġiċi oħra tal-
UE;

Il-viċinat tal-BEI u l-Global Gateway

22. Jilqa’ l-appoġġ vitali tal-BEI għall-Ukrajna fid-dawl tal-gwerra ta’ aggressjoni fuq skala 
sħiħa u illegali tar-Russja; jappella għal żieda fil-garanziji baġitarji tal-UE sabiex il-BEI 
jkun jista’ jkompli jwettaq u jsaħħaħ l-operazzjonijiet tas-settur pubbliku u privat fl-
Ukrajna;

23. Jilqa’ r-rwol tal-BEI fl-inizjattiva Global Gateway bħala kruċjali għall-pożizzjoni 
globali tal-Ewropa u għall-promozzjoni tas-sistema multilaterali bbażata fuq ir-regoli, l-
iżvilupp sostenibbli, id-demokrazija, id-drittijiet tal-bniedem u l-istat tad-dritt;

Governanza: obbligu ta’ rendikont u trasparenza 

24. Jisħaq li r-rwol dejjem jikber tal-BEI għandu jkun akkumpanjat minn obbligu ta’ 
rendikont demokratiku u trasparenza akbar; itenni l-appell tiegħu għal ftehim 
interistituzzjonali bejn il-Parlament u l-BEI;

10 Ittra tal-President tal-BEI Nadia Calviño lill-mexxejja tal-UE tal-4 ta’ Marzu 2025.

25. Jilqa’ l-Qafas għar-rikonoxximent tat-trade unions mill-Bank Ewropew tal-Investiment 
tal-2024;

26. Jilqa’ l-prinċipji ta’ diversità, ekwità u inklużjoni tal-BEI, inkluża l-mira li mill-anqas 
40 % tal-pożizzjonijiet maniġerjali jkunu okkupati min-nisa sa tmiem l-2026;

27. Jagħti istruzzjonijiet lill-President tiegħu biex tgħaddi din ir-riżoluzzjoni lill-Kunsill u 
lill-Kummissjoni.

NOTA SPJEGATTIVA

Ir-rapport jilqa’ l-prijoritajiet strateġiċi tal-BEI għall-perjodu 2024–2027, li huma allinjati 
mill-qrib mal-objettivi politiċi ewlenin tal-UE, li juru r-rieda tal-Bank li jadatta għall-politiki 
li qed jevolvu filwaqt li jibqa’ impenjat għal għanijiet fit-tul. 

Fl-isfond ta’ diversi sfidi interni, il-ħtieġa għal investimenti futuri, u tensjonijiet ġeopolitiċi li 
qed jiżdiedu, hemm appell qawwi biex il-BEI jiżvolġi rwol dejjem akbar fl-indirizzar tal-
ħtiġijiet ta’ investiment tal-Ewropa u fil-finanzjament tal-prijoritajiet komuni tal-UE. Il-Grupp 
tal-BEI huwa attur ewlieni fil-mobilizzazzjoni tal-investimenti privati u pubbliċi madwar l-
Ewropa u l-massimizzazzjoni tal-potenzjal tal-bank li jingrana l-investimenti hija essenzjali. 
Madankollu, il-Bank jopera b’mandat u b’kapaċità finanzjarja definiti u jista’ jiżvolġi biss 
rwol ta’ appoġġ fl-indirizzar tad-diskrepanza sinifikanti fl-investiment fl-Ewropa. Sabiex 
jimmassimizza l-impatt tiegħu, appoġġ strutturali u finanzjarju usa’ huwa meħtieġ permezz 
ta’ Unjoni Ekonomika u Monetarja (UEM) aktar integrata u arkitettura ekonomika msaħħa. It-
tlestija tal-Unjoni tas-Swieq Kapitali u tal-Unjoni Bankarja, flimkien mal-istabbiliment ta’ 
strumenti u għodod ta’ investiment permanenti tal-UE, joħolqu qafas aktar robust, li jsaħħaħ 
il-kapaċità tal-Ewropa li timmobilizza l-investimenti b’mod effettiv u sostenibbli, u jgħinu 
biex titnaqqas id-diskrepanza fl-investiment madwar l-UE. Kemm l-Istati Membri kif ukoll il-
Kummissjoni jeħtiġilhom iżidu l-isforzi tagħhom biex jiksbu dan.

Ir-rapport annwali ta’ din is-sena jiffoka fuq is-suġġetti ewlenin li ġejjin: it-tnaqqis tad-
diskrepanza fl-investiment u t-trawwim tal-kompetittività; il-promozzjoni tat-trasformazzjoni 
diġitali; il-konsolidazzjoni tar-rwol tal-BEI bħala l-bank klimatiku tal-UE; l-indirizzar tal-
isfidi fl-infrastruttura soċjali, il-politika ta’ koeżjoni u l-akkomodazzjoni; il-finanzjament tal-
paċi, is-sigurtà u d-difiża; u r-rwol li jiżvolġi l-BEI fil-viċinat u fil-Global Gateway. Barra 
minn hekk, ir-rapport jieħu pożizzjoni dwar il-governanza tal-BEI u jtenni l-appell tiegħu għal 
ftehim interistituzzjonali bejn il-Parlament u l-BEI.

ANNESS: ENTITAJIET JEW PERSUNI LI R-RAPPORTEUR IRĊIEVA KONTRIBUT 
MINGĦANDHOM

F’konformità mal-Artikolu 8 tal-Anness I tar-Regoli ta’ Proċedura, ir-rapporteur jiddikjara li 
rċieva kontribut mill-entitajiet jew il-persuni li ġejjin fit-tħejjija tal-abbozz ta’ rapport:

Entità u/jew persuna
European Commission
European Economic and Social Committee
European Investment Bank
The European Federation for Public, Cooperative and Social Housing (Housing Europe)

Il-lista ta’ hawn fuq hija mfassla taħt ir-responsabbiltà esklużiva tar-rapporteur.

Meta persuni fiżiċi jkunu identifikati fil-lista b’isimhom, bil-funzjoni tagħhom jew bit-tnejn, 
ir-rapporteur jiddikjara li ppreżenta lill-persuni fiżiċi kkonċernati l-Avviż tal-Parlament 
Ewropew Nru 484 dwar il-Protezzjoni tad-Data (https://www.europarl.europa.eu/data-
protect/index.do), li jistabbilixxi l-kundizzjonijiet applikabbli għall-ipproċessar tad-data 
personali tagħhom u d-drittijiet marbuta ma’ dak l-ipproċessar.

https://www.europarl.europa.eu/data-protect/index.do
https://www.europarl.europa.eu/data-protect/index.do

